
 

 

Unclassified - Non-Classifié 

ᐱᕙᓪᓕᐊᔪᒨᖅᑕᐅᔪᖅ 

 
ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐱᐊᓂᒃᑕᖓᑦ 2025-ᒥᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᑦ ᐊᐅᔭᒃᑯᑦ 

 

ᐋᒡᔪᓕᕐᕕᒃ (ᑎᓯᐱᕆ) 9, 2025 – ᔭᓗᓇᐃᕝ, ᓄᓇᑦᑎᐊᖅ – ᔭᓗᓇᐃᕝ, ᓄᓇᑦᑎᐊᖅ / ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᑦ 

ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐱᐊᓂᒃᑕᖓᑦ 2025-ᒥᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᑦ, ᐱᔭᕆᐊᖃᖅᑐᓂᒃ 

ᐱᔨᑦᑎᕋᐃᓪᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᒦᑦᑐᓂᑦ ᓄᓇᓕᖏᓐᓄᑦ ᐃᖅᖃᓇᐃᔭᖃᑎᒋᓪᓗᒋᑦ ᐃᖅᕿᓖᑦ ᓄᓇᖅᖃᑎᒌᑦ, 

ᐃᓄᐃᑦ, ᐊᒻᒪᓗ ᒦᑏ ᐱᓕᕆᖃᑎᒋᔭᐅᔪᑦ ᐱᔨᑦᑎᕐᓂᐊᕐᓗᒋᑦ ᐊᒻᒪᓗ ᑐᕌᖓᔪᓕᕆᓗᑎᒃ ᐅᑭᐅᖅᑕᖅᑐᒥᑦ, 

ᐅᑭᐅᖅᑕᖅᑐᒧᑦ ᑲᒪᒋᔭᐅᔪᒥᒃ, ᐅᑭᐅᖅᑕᖅᑐᒧᑦ ᑲᒪᒋᔭᐅᓪᓗᓂ.  

 

ᑲᑎᓪᓗᒋᑦ, 7 ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᓯᑯᒥᑦ ᓯᖁᑦᑎᕆᓲᑦ ᐅᒥᐊᕐᔪᐊᑦ ᐊᑐᖅᑕᐅᓚᐅᖅᑐᑦ ᒪᓐᓃᑦᒥᑦ 

ᑲᑕᒑᕆᕝᕕᖕᒧᑦ ᐱᒋᐊᖅᑎᓐᓂᐊᕐᓗᒋᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᒥᑦ ᓄᓇᓖᑦ ᐱᖁᑎᖏᓐᓂᑦ ᐊᒡᔭᖅᑐᐃᓂᖏᓐᓂᑦ, 

ᕿᓂᖅᓴᐃᓂᕐᒧᑦ ᐃᑲᔪᕆᐊᓕᖕᓄᑦ ᐊᐅᓛᖅᑎᑦᑎᓪᓗᑎᒃ, ᐅᐸᓗᐊᓪᓗᑎᒃ ᑕᕆᐅᕐᒥᑦ ᐱᑦᑕᐅᖏᑦᑐᖃᓕᖅᑐᓂᑦ, ᑲᓇᑕᒥᑦ 

ᐅᑭᐅᖅᑕᖅᑐᒥᑦ ᒥᐊᓂᖅᓯᓂᕐᒥᑦ, ᐊᓯᖏᓪᓗ ᐊᐅᓛᖅᑎᑦᑎᓂᕐᓂᑦ ᐊᒻᒪᓗ ᑐᕌᖓᔪᓄᑦ ᐱᓕᕆᐊᖏᓐᓂᑦ.ᑲᓇᑕᒥᑦ ᓯᒡᔭᓂᒃ 

ᒥᐊᓂᖅᓯᔨᒃᑯᑦ ᐅᒥᐊᕐᔪᐊᖓᑦ (CCGS) Pierre Radisson ᓯᕗᓪᓕᖅᐹᐅᓪᓗᓂ ᐊᑐᖅᑕᐅᓚᐅᖅᑐᖅ ᐊᐅᔭᕐᒥᑦ ᒪᓐᓃᑦ 

11, 2025-ᒥᑦ, ᐊᒻᒪᓗ CCGS Jean Goodwill ᑭᖑᓪᓕᖅᐹᖑᓚᐅᖅᑐᖅ ᐅᑭᐅᖅᑕᖅᑐᒥᙶᕐᓗᓂ ᐅᑎᕐᓗᓂ 

ᑲᑕᒑᕆᕝᕕᒃ 26, 2025-ᒥᑦ.  

 

ᑲᓇᑕᒥᑦ ᑕᕆᐅᕐᒥᑦ ᐃᒪᖏᓐᓂᑦ ᖃᐅᔨᒪᑎᑦᑎᓂᖅ ᐅᑭᐅᖅᑕᖅᑐᒥᑦ ᐱᒻᒪᕆᐅᔪᖅ ᐱᒋᐊᖅᑎᓐᓂᐊᕐᓗᒋᑦ ᐊᔪᙱᑦᑐᒃᑯᑦ 

ᐅᐸᓗᐊᓂᖅ ᖃᓄᐃᓕᓂᐅᔪᓄᑦ ᐊᒃᑐᖅᓯᓂᖃᕈᓐᓇᖅᑐᓂᒃ ᑲᓇᑕᐅᑉ ᒥᐊᓂᖅᓯᓂᖓᓄᑦ, ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ, 

ᐊᕙᑎᒧᑦ, ᐊᒻᒪᓗ ᐱᕈᖅᐸᓪᓕᐊᓂᕐᒧᑦ. ᐱᓕᕆᖃᑎᒋᓪᓗᒋᑦ ᓄᓇᕐᔪᐊᕐᒥᑦ, ᒐᕙᒪᑐᖃᒃᑯᑦ, ᐅᑭᐅᖅᑕᖅᑐᒥᑦ, ᐊᒻᒪᓗ 

ᓄᓇᖃᖅᖄᖅᑐᑦ ᐱᓕᕆᖃᑎᒋᔭᐅᔪᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᓴᙱᒃᑎᒋᐊᖅᓰᓐᓇᖅᑐᑦ 

ᐊᑦᑕᕐᓇᖅᑐᖃᙱᑎᑦᑎᓂᕐᒥᑦ ᐊᒻᒪᓗ ᒥᐊᓂᕆᔭᐅᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᖏᑦ. ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ 

ᐃᓚᐅᓚᐅᖅᑐᑦ ᐊᐅᓛᖅᑎᑦᑎᓂᖅ ᓇᓄᖅ-ᓄᓇᒃᐳᑦ-ᒥᑦ ᐊᒻᒪᓗ ᓇᓄᖅ-ᑑᒑᓕᒃ-ᒥᑦ, ᐅᑭᐅᑕᒫᑦ ᑕᕆᐅᕐᒥᑦ 

ᐆᒃᑐᕋᐃᓂᐅᖃᑦᑕᖅᑐᑦ ᑲᒪᒋᔭᐅᓪᓗᑎᒃ ᑲᓇᑕᒥᑦ ᐅᓇᑕᖅᑐᒃᓴᓕᕆᔨᒃᑯᓐᓄᑦ (CAF) ᐱᐅᓯᒋᐊᕐᓂᐊᕐᓗᒋᑦ ᖃᐅᔨᓴᐃᓃᑦ 

ᐊᒻᒪᓗ ᐊᑕᐅᑦᑎᒃᑯᑦ ᐅᐸᓗᐊᔪᖕᓇᕐᓂᐊᕐᓗᑎᒃ ᐅᑭᐅᖅᑕᖅᑐᒥᑦ. ᐅᑭᐅᖅᑕᖅᑐᒥᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᒍᑦ 

ᐃᖏᕐᕋᔭᒃᑐᑦ ᐊᒥᓱᙳᖅᐸᓪᓕᐊᑎᓪᓗᒋᑦ ᐱᔾᔪᑎᒋᓪᓗᒋᑦ ᑕᑯᔭᖅᑐᐃᔪᓂᑦ ᐳᓚᕋᖅᑎᑦᑎᓂᖅ, ᐱᓕᕆᐊᓖᑦ 

ᐅᒥᐊᕐᔪᐊᓕᕆᓂᕐᓂᑦ, ᐊᒻᒪᓗ ᓇᒧᙵᐅᔪᒪᔪᓄᑦ ᐱᕕᖃᖅᑎᑦᑎᓃᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᓐᓄᑦ ᐃᓚᒋᔭᐅᔪᖅ 

(CCGA) ᐱᒻᒪᕆᐅᓪᓗᓂ ᐃᓚᒋᔭᐅᒻᒥᔪᖅ ᐱᐅᓯᒋᐊᖅᓯᓂᕐᒧᑦ ᐅᖓᓯᒃᑐᒦᑦᑐᓂᑦ ᐅᐸᓗᐊᓂᕐᒧᑦ ᐊᒻᒪᓗ ᓄᓇᓕᖕᒥᑦ 

ᐃᓂᓕᐅᕆᓂᕐᒧᑦ, ᕿᓂᖅᓴᐃᓂᕐᒧᑦ ᐃᑲᔪᐃᓂᕐᒧᑦ, ᐅᐸᓗᐊᓗᑎᒃ ᖃᔅᓯᑲᓪᓚᐅᔪᓄᑦ ᖃᓄᐃᓕᓂᐅᔪᓄᑦ, ᐊᒻᒪᓗ 

ᓴᙱᒃᑎᒋᐊᖅᓯᓂᕐᒧᑦ ᓄᓇᓕᖕᒥᑦ ᑐᐊᕕᓇᖅᑐᓕᕆᓂᕐᓂᑦ ᐃᓂᖃᖅᑎᑦᑎᓂᕐᓄᑦ ᐅᑭᐅᖅᑕᖅᑐᒥᑦ. ᐆᒃᑐᕋᐃᓃᑦ ᐊᒻᒪᓗ 

ᐱᓕᕆᖃᑎᒌᓐᓃᑦ ᐱᒻᒪᕆᐅᔪᑦ ᐅᑭᐅᖅᑕᖅᑐᒥᑦ ᐃᒪᖏᓐᓂᑦ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐊᑕᐅᑦᑎᒃᑯᑦ 

ᓴᙱᒃᑎᒋᐊᖅᓯᓪᓗᓂ ᑲᓇᑕᐅᑉ ᐊᑯᓂᐅᔪᒥᑦ ᐊᐅᓚᑦᑎᓂᖃᕐᓂᖓᓂᑦ ᐅᑭᐅᖅᑕᖅᑐᒥᑦ. 

 

ᒍᕇᑦ ᓯᓖᕝ ᑕᓯᕐᒥᑦ (Great Slave Lake) ᐊᒻᒪᓗ ᒪᑲᓐᓯ ᑰᒃ (Mackenzie River) ᓄᓇᑦᑎᐊᕐᒥᑦ, ᑲᓇᑕᒥᑦ ᓯᒡᔭᓂᑦ 

ᒥᐊᓂᖅᓯᔨᒃᑯᑦ ᒪᕐᕉᒃ ᐊᔾᔨᐅᖏᑦᑐᓕᐊᖏᑦ ᐳᒃᑕᓛᖅᑐᓄᑦ ᑲᒪᔭᖃᕈᒪᔪᓄᑦ ᐆᒃᑐᖅᑕᐅᔪᒃᓴᖏᑦ, CCGS Dumit ᐊᒻᒪᓗ 

CCGS Eckaloo, ᐊᐅᔭᒃᑯᑦ ᐳᒃᑕᓛᖅᑐᓂᒃ ᑲᒪᔭᖃᖃᑦᑕᖅᑐᑦ ᐃᑲᔪᕐᓗᑎᒃ ᑲᑎᑎᓐᓂᐊᕐᓗᒋᑦ ᐅᖓᓯᒃᑐᓃᑦᑐᑦ ᓄᓇᓖᑦ 

ᐊᒻᒪᓗ ᐃᑲᔪᕐᓗᒍ ᐱᕈᖅᐸᓪᓕᐊᓂᓕᕆᓃᑦ ᐱᖓᖕᓇᖓᓂᑦ ᐅᑭᐅᖅᑕᖅᑐᒥᑦ. ᐱᓕᕆᐊᖑᔪᖅ ᐃᑲᔪᖃᑦᑕᖅᑐᖅ 

ᐊᑦᑕᕐᓇᖅᑐᖃᙱᑎᓐᓂᐊᕐᓗᒋᑦ ᐃᖏᕐᕋᔭᒃᑐᑦ ᐊᒻᒪᓗ ᐊᑐᖅᑕᐅᔭᕆᐊᖃᖅᑐᖅ ᐃᖏᕐᕋᔭᖕᓂᕐᒧᑦ ᐊᑉᖁᑎᒋᔭᐅᔪᖅ 

ᐅᑭᐅᖅᑕᖅᑐᒥᑦ ᓄᓇᓕᖕᓄᑦ.  



 

 

Unclassified - Non-Classifié 

 

ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐃᒫᓂᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᑦ ᐱᒋᐊᒃᑲᓐᓂᕐᓂᐊᖅᑐᖅ ᓄᕐᕋᐃᑦ 2026-

ᒥᑦ, ᑭᓯᐊᓂ ᑕᐃᒪᐅᖏᓐᓇᕐᓂᐊᕐᓗᑎᒃ ᐅᑭᐅᓗᒃᑖᕐᒥᑦ ᐅᑭᐅᑕᖅᑐᒦᖃᑦᑕᖅᑐᑦ ᐃᓂᒋᔭᖓᓐᓂᑦ ᔭᓗᓇᐃᒥᑦ, 

ᓄᓇᑦᑎᐊᕐᒥᑦ, ᐊᒻᒪᓗ ᐱᖁᑎᖃᒃᑲᓐᓂᖅᑐᑦ ᕼᐄ ᕈᐃᕗᑦ, ᓄᓇᑦᑎᐊᕐᒥᑦ, ᐊᒻᒪᓗ ᐃᖃᓗᐃᑦ, ᓄᓇᕗᒻᒥᑦ. ᑲᓇᑕᐅᑉ 

ᐅᑭᐅᖅᑕᖅᑐᖓᓂᑦ, ᑕᕆᐅᕐᒥᑦ ᐱᑦᑕᐅᖏᑦᑐᖃᓕᖅᑐᑦ ᐅᖃᐅᓯᐅᖃᑦᑕᕈᖕᓇᖅᑐᑦ ᑕᕆᐅᕐᒥᑦ ᑐᓴᐅᒪᑎᑦᑎᔨᒃᑯᓐᓄᑦ 

ᐊᒻᒪᓗ ᐃᖏᕐᕋᔭᒃᑐᓂᒃ ᐱᔨᑦᑎᕋᐃᔨᒃᑯᓐᓄᑦ (MCTS) ᐅᖃᓗᒡᓗᑎᒃ ᐅᕗᖓ 1-867-979-5269, ᐊᒻᒪᓗ ᑕᕆᐅᒃᑯᑦ 

ᑐᐊᕕᓇᖅᑐᒃᑰᖅᑐᑦ ᐅᖃᐅᓯᐅᔪᖕᓇᖅᑐᑦ ᐊᑕᐅᑦᑎᒃᑯᑦ ᕿᓂᖅᓴᐃᔨᒃᑯᑦ ᐊᒻᒪᓗ ᐃᑲᔪᕆᐊᖅᑎᒃᑯᑦ ᑐᑭᒧᐊᒃᑎᑦᑎᔨᒃᑯᓐᓄᑦ 

(JRCC) ᑐᕆᐊᓐᑎᐊᓐ-ᒥᑦ 24 ᐃᑲᕐᕋᓄᑦ ᐅᒃᑯᐃᖔᖃᑦᑕᖅᑐᖅ, 365 ᐅᓪᓗᓄᑦ ᐅᑭᐅᕐᒥᑦ, ᐊᑭᖃᙱᑦᑐᖅ 

ᐅᖄᓚᕝᕕᒋᓗᒍ 1-800-267-7270 ᐅᕝᕙᓘᓐᓃᑦ 1-613-965-3870.  

 

-30- 
 

ᓱᓕᔪᑦ ᐱᔪᓂᒃ 

 

• ᑲᑕᒑᕆᕝᕕᒃ 24, 2025-ᒥᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᔪᑦ 

ᑕᐃᑯᙵᓚᐅᖅᑐᑦ:  

o 40-ᓂᑦ ᐱᓕᕆᐊᓕᖕᓂᑦ ᐃᑲᔪᕐᓗᑎᒃ; ᐊᒻᒪᓗ 

o 10 ᖁᓕᒥᒎᓕᒃᑯᑦ ᓯᑯᒃᑯᑦ ᐃᖏᕐᕋᔭᒡᓗᑎᒃ.  

 

• MCTS ᐃᖃᓗᐃᑦ, ᓄᓇᕗᒻᒥᑦ, ᒪᑐᓂᐊᖅᑐᖅ ᐋᒡᔪᓕᕐᕕᒃ 15, 2025-ᒥᑦ, ᐊᒻᒪᓗ ᐅᒃᑯᐃᒃᑲᓐᓂᕐᓗᑎᒃ ᓄᕐᕋᐃᑦ 

2026-ᒥᑦ. MCTS-ᑯᑦ Les Escoumins, ᑯᐸᐃᒃᒥᑦ, ᐊᐅᓚᓐᓂᐊᖅᑕᖓᑦ ᐅᑭᐅᖅᑕᖅᑐᒥᑦ ᑲᓇᑕᒥᑦ 

ᐅᒥᐊᕐᔪᐊᑦ ᐃᖏᕐᕋᔭᒃᑐᓄᑦ ᑭᒡᓕᒋᔭᐅᔪᓄᑦ ᒪᓕᒐᕋᓛᑦ ᑭᓯᐊᓂ ᐃᖃᓗᐃᑦᒦᑦᑐᖅ ᐅᒃᑯᐃᒃᑲᓐᓂᖅᐸᑦ. 

 

• ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᓯᕗᓕᖅᑎᐅᔪᑦ ᐱᔾᔪᔾᔨᔨᐅᔪᑦ ᐱᓕᕆᐊᕆᓂᐊᕐᓗᒋᑦ ᐅᒥᐊᕐᔪᓂᑦ ᑕᕆᐅᕐᒥᑦ 

ᐱᑦᑕᐅᖏᑦᑐᖃᓕᖅᑎᑦᑎᓂᐅᔪᓂᑦ ᐊᒻᒪᓗ ᐊᐅᓚᑦᑎᖃᑦᑕᖅᑐᑦ 52-ᓂᑦ ᐊᕙᑎᒧᑦ ᐅᐸᓗᐊᔾᔪᑏᑦ 

ᑐᖅᖁᖅᑕᐅᓯᒪᔪᓂᑦ ᐊᒻᒪᓗ ᐃᓂᒋᔭᐅᔪᓂᑦ ᐅᑭᐅᖅᑕᖅᑐᒥᑦ. ᑲᑕᒑᕆᕝᕕᒃ 20-ᒥ, 2025-ᒥᑦ, ᑲᓇᑕᒥᑦ ᓯᒡᔭᓂᑦ 

ᒥᐊᓂᖅᓯᔨᒃᑯᑦ ᕿᒥᕐᕈᓚᐅᖅᑐᑦ 126-ᓂᑦ ᖃᓄᐃᓕᓂᐅᔪᓂᑦ, ᐃᓚᐅᓪᓗᑎᒃ 19-ᓂᑦ 

ᐱᐅᓯᒋᐊᖅᓯᓂᖃᕆᐊᖃᕐᓗᑎᒃ ᖃᐅᔨᓴᐃᓂᕐᒥᑦ ᐅᕝᕙᓘᓐᓃᑦ ᐱᓕᕆᐊᖃᕆᐊᖃᕐᓂᕐᒥᑦ, ᐊᒻᒪᓗ ᖃᐅᔨᓚᐅᖅᑐᑦ 

38-ᓗᐊᓂᑦ ᐃᓗᐃᓗᑕᐅᔪᓂᑦ ᐅᒥᐊᓂᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓗᑎᒃ ᐅᓗᕆᐊᓇᕐᓂᖃᕐᓂᖏᑦ 

ᐅᑭᐅᖅᑕᖅᑐᒥᑦ.    

 

• ᑕᕆᐅᒃᑯᑦ ᕿᓂᖅᓴᐃᓂᕐᒧᑦ ᐊᒻᒪᓗ ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᔪᓂᑦ ᐃᒪᒃᑯᑦ 

ᐱᔭᒃᓴᐅᑎᒋᔭᐅᔪᑦ ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᓐᓄᑦ. ᐃᓚᐅᔪᑦ ᐃᑲᔪᕐᓗᒋᑦ ᐃᓄᐃᑦ, ᐅᒥᐊᑦ, ᐊᒻᒪᓗ 

ᖃᖓᑕᓲᑦ ᐅᓗᕆᐊᓇᖅᑐᒦᑎᓪᓗᒋᑦ. ᑲᑕᒑᕆᕝᕕᒃ 20-ᒥ, 2025-ᒥᑦ, JRCC-ᑯᑦ ᐊᒻᒪᓗ ᑕᕆᐅᕐᒥᑦ 

ᕿᓂᖅᑎᓄᑦ ᐃᓂᒋᔭᐅᖃᑕᐅᔪᑦ 294-ᖏᖅᑕᕐᓗᑎᒃ ᑐᐊᕕᓇᖅᑐᓕᕆᓚᐅᖅᑐᑦ ᕿᓂᖅᑕᐅᔭᕆᐊᓕᖕᓄᑦ 

ᐃᑲᔪᖅᑕᐅᔭᕆᐊᓕᖕᓄᑦ, ᐃᓚᐅᓚᐅᖅᑐᑦ 147-ᖏᖅᑕᕐᓗᑎᒃ ᑲᒪᒋᔭᐅᔪᓂᑦ ᑕᕆᐅᒃᑯᑦ ᐱᔪᓂᒃ 

ᐅᑭᐅᖅᑕᖅᑐᒥᑦ. ᕿᓂᖅᑏᑦ CCGA-ᑯᓐᓂᑦ ᕿᓂᕆᐊᖅᑎᑕᐅᓚᐅᕐᒥᔪᑦ 94-ᖏᖅᑕᕐᓗᑎᒃ. 

 

• ᐱᓕᕆᖃᑎᒋᓪᓗᒋᑦ CAF-ᑯᑦ ᐊᒻᒪᓗ ᒥᑦᑎᒪᑕᓕᖕᒥᑦ ᕼᐋᒻᓚᒃᑯᑦ, ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᓐᓄᑦ 

ᑲᒪᒋᔭᐅᔪᖅ Vignette ARCTIC GHOST, ᐆᒃᑐᕋᐃᓂᖅ ᐱᐅᓯᒋᐊᕐᓂᐊᕐᓗᒋᑦ ᐊᒥᓱᐃᑦ-ᐱᔾᔪᔾᔨᔨᐅᔪᑦ 

ᐅᐸᓗᐊᖃᑦᑕᕐᓂᖏᓐᓄᑦ, ᐃᓚᐅᖃᑕᐅᓗᑎᒃ ᑲᓇᑕᒥᑦ ᐅᓇᑕᖅᑐᒃᓴᒃᑯᑦ ᖃᖓᑕᓲᓕᕆᔨᒃᑯᑦ ᐊᒻᒪᓗ ᑲᓇᑕᒥᑦ 

ᐅᓇᑕᖅᑐᒃᓴᓂᑦ ᐸᓖᓰᑦ.  

 



 

 

Unclassified - Non-Classifié 

• ᐅᑭᐅᖅᑕᖅᑐᒥᑦ ᑕᕆᐅᒃᑯᑦ ᐅᐸᓗᐊᔪᓕᕆᕝᕕᒃ ᑲᖏᖅᖠᓂᕐᒥᑦ, ᓄᓇᕗᒻᒥᑦ, ᐅᒃᑯᐃᖔᓚᐅᖅᑐᖅ ᒪᓐᓃᑦ 25-ᒥᑦ 

ᑲᑕᒑᕆᕝᕕᒃ 9, 2025-ᒧᑦ. ᓄᓇᖃᖅᖄᖅᑐᐃᓐᓇᐅᓪᓗᑎᒃ ᐱᓕᕆᔪᑦ ᐊᕐᕕᓂᓖᖅᑕᕐᓗᑎᒃ 

ᐊᔪᕈᖕᓃᖅᓴᖅᑕᐅᓚᐅᖅᑐᑦ, 7-ᓂᒃ ᕿᓂᖅᑕᐅᔭᕆᐊᓕᖕᓄᑦ ᐃᑲᔪᖅᑕᐅᔭᕆᐊᓕᖕᓄᑦ ᐅᐸᓗᐊᓪᓗᑎᒃ, ᐊᒻᒪᓗ 

ᐃᖏᕐᕋᔭᓚᐅᖅᑐᑦ 2,000 ᑕᕆᐅᒃᑯᑦ ᒪᐃᓖᑦ ᐅᖓᑖᓄᑦ ᖃᓂᑖᓂᑦ ᑲᖏᖅᖠᓂᐅᑉ, ᐃᒡᓗᓕᒑᕐᔫᑉ, ᐊᒻᒪᓗ 

ᑎᑭᕋᕐᔪᐊᑉ, ᓄᓇᕗᒻᒥᑦ. 

 

• ᓄᓇᖃᖅᖄᖅᑐᑦ ᓄᓇᓕᖕᒥᑦ ᐅᒥᐊᓂᒃ ᐃᑲᔪᐃᓂᕐᒧᑦ ᑐᕌᖓᔪᑎᒍᑦ, ᓄᑖᖑᔪᑦ ᓄᓇᓕᖕᒥᑦ ᕿᓂᕐᓂᐊᖅᑐᓄ 

ᐃᑲᔪᕆᐊᕐᓂᐊᖅᑐᓄᑦ ᐅᒥᐊᑦ ᑎᑭᓚᐅᖅᑐᑦ ᑲᖏᖅᓱᐊᓗᔾᔪᐊᖅ, ᑯᐸᐃᒃᒥᑦ, ᐊᒻᒪᓗ ᓴᓪᓕᕐᒥᑦ, ᓄᓇᕗᒻᒥᑦ, 

ᓴᙱᒃᑎᒋᐊᖅᓯᔪᖅ ᓄᓇᓕᖕᒦᑦᑐᓂᑦ ᕿᓂᖅᓴᐃᔪᖕᓇᖅᑐᓂᑦ ᓄᓇᓕᖕᒥᑦ CCGA-ᑯᓐᓄᑦ ᐅᑭᐅᓂᑦ ᐊᒥᓱᓄᑦ 

ᖃᐃᔪᓄᑦ, ᐊᒻᒪᓗ ᑕᑯᒃᓴᐅᑎᑦᑎᔪᖅ ᐱᓕᕆᐊᖑᐃᓐᓇᕐᓂᐊᖅᑐᓂᒃ ᐃᑲᔪᖅᑕᐅᓂᐊᕐᓗᑎᒃ ᓄᓇᓕᖕᒥᑦ 

ᕿᓂᖅᑎᓄᑦ ᐃᑲᔪᕆᐊᖅᑐᓄᑦ ᐱᓕᕆᐊᒃᓴᓄᑦ ᐅᑭᐅᖅᑕᖅᑐᒥᑦ.  

 

ᐃᓚᒋᔭᐅᔪᑦ ᐊᓯᖏᑦ 

• ᐃᓄᒃᑎᑑᖓᔪᖅ (INSERT LINK WHEN AVAILABLE) 

ᐃᓚᒋᔭᐅᔪᑦ ᑕᐃᑯᙵᕈᑏᑦ 

• ᕿᓂᖅᑏᑦ  

• ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᓐᓄᑦ ᐃᓚᒋᔭᐅᔪᑦ  

• ᐃᖅᖃᓇᐃᔮᖃᕐᓂᖅ ᐱᒋᐊᓕᕈᒃ ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᓐᓂᑦ  

• ᓄᓇᖃᖅᖄᖅᑐᑦ ᓄᓇᓕᖕᒥᑦ ᐅᒥᐊᒥᑦ ᐃᑲᔪᐃᓂᕐᒧᑦ ᑐᕌᖓᔪᖅ 

• ᐅᑭᐅᖅᑕᖅᑐᒧᑦ ᖃᓄᖅᑑᕈᑎ  

ᐃᓄᖕᓄᑦ ᑐᕌᖑᔪᑦ ᖃᕆᑕᐅᔭᒃᑯᑦ 

ᒪᓕᒃᑭᑦ ᑲᓇᑕᒥ ᓯᑯᓯᐅᖅᑎᒃᑯᑦ ᐅᑯᑎᒎᓇ X, ᕖᔅᕗᒃ (Facebook), ᐃᓐᔅᑕᕈᒑᒻ (Instagram) ᐊᒻᒪᓗ ᔫᑑᑉ (YouTube). 

ᑐᑭᓯᒋᐊᕐᕕᐅᔪᓐᓇᖅᑐᑦ 

 

ᒫᔭ ᐊᐅᕗᕋᑦ (Maya Ouferhat) 

ᐊᓪᓚᑦᑎᖓ ᐱᕙᓪᓕᐊᔪᓕᕆᔨᒃᑯᑦ 

ᐊᓪᓚᕝᕕᖓ ᐅᓇᑕᖅᑐᒃᓴᓄᑦ ᒥᓂᔅᑕᒧᑦ 

ᖃᕋᓴᐅᔭᒃᑯᑦ: maya.ouferhat@forces.gc.ca   

ᐱᕙᓪᓕᐊᔪᓕᕆᔨᓂ ᐊᐅᓚᒃᓯᔨ 

ᐅᓇᑕᖅᑐᒃᓴᒃᑯᑦ 

ᐅᖄᓚᐅᑖ: 613-904-3333 

ᖃᕋᓴᐅᔭᒃᑯᑦ: mlo-blm@forces.gc.ca 

https://www.ccg-gcc.gc.ca/search-rescue-recherche-sauvetage/index-eng.html
https://ccga-gcac.ca/
https://www.ccg-gcc.gc.ca/careers-carrieres/index-eng.html
https://www.ccg-gcc.gc.ca/search-rescue-recherche-sauvetage/indig-boat-bateau-autoch-prog-eng.html
https://www.ccg-gcc.gc.ca/publications/corporation-information-organisation/arctic-strategy-strategie-arctique/index-eng.html
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
mailto:maya.ouferhat@forces.gc.ca
mailto:mlo-blm@forces.gc.ca

